Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
2018 թվականի N       -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՅԻՍԻ 3-Ի N 536-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
           Ղեկավարվելով «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 19-րդ հոդվածի 4-րդ և «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասերով՝ Հայաստանի  Հանրապետության  կառավարությունը ո ր ո շ ո ւ մ  է .
1. Հայաստանի Հանրապետության կառավարության 2018 թվականի մայիսի 3-ի §Շարքային կազմի պարտադիր զինվորական ծառայության 2018 թվականի ամառային զորակոչ հայտարարելու և զորացրում կատարելու մասին¦ N 536-Ն որոշման մեջ (այսուհետ՝ որոշում) կատարել հետևյալ փոփոխու​թյունը և լրացումը.
1) որոշման 1–ին կետում §մայիս-հուլիս ամիսներին¦ բառերը փոխարինել §մայիսի 1-ից մինչև օգոստոսի 11-ը ներառյալ¦ բառերով.
2) որոշման 2-րդ կետում §շրջանակներում¦ բառից հետո լրացնել §մինչև հուլիսի 31-ը ներառյալ¦ բառերը:
2. Հայաստանի Հանրապետության առողջապահության նախարարին՝ մինչև 2018 թվականի օգոստոսի 4-ը ապահովել Հայաստանի Հանրապետության կառավարության 2018 թվականի ապրիլի 12-ի N 405-Ն որոշման 2-րդ հավելվածով սահմանված բժշկական հաստատությունների կողմից զորակոչի ենթակա քաղաքացիների բժշկական հետազոտությունների ավարտական ակտերի տրամադրման գործընթացը:
3. Հայաստանի Հանրապետության կրթության և գիտության նախարարին՝ մինչև 2018 թվականի հուլիսի 31-ը ապահովել Հայաստանի Հանրապետության կառավարության 2018 թվականի ապրիլի 12-ի N 430-Ն որոշման 3-րդ կետի 2-րդ ենթակետով և Հայաստանի Հանրապետության կառավարության 2018 թվականի մայիսի 3-ի N 536-Ն որոշման 15-րդ կետի 3-րդ ենթակետով նախատեսված անվանացուցակների տրամադրումը Հայաստանի Հանրապետության պաշտպանության նախարարությանը: 
        4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության կառավարության 2018 թվականի մայիսի 3-ի
N 536-Ն որոշման մեջ փոփոխու​թյուն և լրացում կատարելու մասին» ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է 2018 թվականի ամառային զորակոչի շրջանակներում պարտադիր զինվորական ծառայության ենթակա քաղաքացիների զորակոչի և զորակոչից տարկետումների գործընթացն ապահովելու անհրաժեշտությամբ:

2. Ընթացիկ իրավիճակը և խնդիրները

§Զինվորական ծառայության և զինծառայողի կարգավիճակի մասին¦ ՀՀ օրենքի 17-րդ հոդվածի 2-րդ մասի հիման վրա ՀՀ կառավարության 2018թ. ապրիլի 12-ի N 404-Ն և 405-Ն որոշումներով սահմանվեցին զինվորական ծառայության համար քաղաքացու պիտանիության աստիճանը որոշող հիվանդությունների ցանկը, քաղաքացու առողջական վիճակի հետազոտման և բժշկական փորձաքննության կարգը, հետազոտում և բժշկական փորձաքննություն իրականացնող մարմիններն ու դրանց գործունեության կարգը: Քանի որ նշված կարգերը նորովի և ամբողջական են սահմանել զորակոչի կազմակերպման շրջանակներում զորակոչի ենթակա քաղաքացիների բժշկական հետազոտության և փորձաքննության ընթացակարգերը, ՀՀ կառավարության 03.05.2018թ. N 536-Ն որոշմամբ հայտարարված 2018թ. ամառային զորակոչի ավարտման (հուլիսի 31-ը) փուլում օբյեկտիվ և սուբյեկտիվ պատճառներով դեռևս չի իրականացվել զորակոչի ենթակա շուրջ 2000 քաղաքացիների բժշկական հետազոտությունների, դրանց արդյունքներով հետազոտման ավարտական ակտերի տրամադրման և առողջական վիճակի պատճառով զինվորական ծառայությանը պիտանիության եզրակացությունների կայացման գործընթացը, որի կապակցությամբ անհրաժեշտություն է առաջացել երկարաձգել 2018թ. ամառային զորակոչի ավարտման ժամկետը: Բացի այդ, ՀՀ կրթության և գիտության նախարարության կողմից դեռևս ամբողջական չի իրականացվել ՀՀ կառավարության 12.04.2018թ. N 430-Ն ու ՀՀ կառավարության 03.05.2018թ. N 536-Ն որոշումներով սահմանված՝ համապատասխանաբար հանրակրթական ու նախնական (արհեստագործական) կրթական ծրագրերով սովորող և 18 տարին լրացած քաղաքացիների ամփոփ անվանացուցակներն ու ՀՀ բարձրագույն և հետբուհական ուսումնական հաստատություններ ընդունված զորակոչիկների անվանացուցակը ՀՀ պաշտպանության նախարարությանը տրամադրումը, որի արդյունքում հնարավոր չի լինելու ապահովել օրենքով սահմանված տարկետումների տրման գործընթացը:
3. Կարգավորման նպատակը և բնույթը

Որոշման նախագծի համաձայն 2018թ. ամառային զորակոչի ավարտը նախատեսվում է 2018թ. օգոստոսի 11-ը ներառյալ, ինչպես նաև հանձնարարվում է ՀՀ առողջապահության ու ՀՀ կրթության և գիտության նախարարներին՝ համապատասխանաբար ապահովելու զորակոչի ենթակա քաղաքացիների բժշկական հետազոտությունների ավարտական ակտերի, ինչպես նաև ՀՀ կառավարության 12.04.2018թ. N 430-Ն ու ՀՀ կառավարության 03.05.2018թ. N 536-Ն որոշումներով նախատեսված անվանացուցակների տրամադրման գործընթացը: Միաժամանակ, որպեսզի զորակոչի ավարտի երկարաձգումը չազդի սահմանված ժամկետում պարտադիր զինվորական կամ այլընտրանքային զինվորական ծառայություն անցած քաղաքացիների զորացրման գործընթացի վրա՝ զորացրումների վերջնաժամկետ է սահմանվում 2018թ. հուլիսի 31-ը ներառյալ:  

ՏԵՂԵԿԱՆՔ

«Հայաստանի Հանրապետության կառավարության 2018 թվականի մայիսի 3-ի
N 536-Ն որոշման մեջ փոփոխու​թյուն և լրացում կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
​​Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է:

ՏԵՂԵԿԱՆՔ
«Հայաստանի Հանրապետության կառավարության 2018 թվականի մայիսի 3-ի
N 536-Ն որոշման մեջ փոփոխու​թյուն և լրացում կատարելու մասին» ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը ՀՀ 2018թ. և հետագա տարիների պետական բյուջեներում լրացուցիչ ծախսերի անհրաժեշտություն չի առաջացնում:

